
				এই পাতাটির মুদ্রণ সংশোধন করা প্রয়োজন। 
হেমচন্দ্র-গ্রন্থাবলী
আজ নয় নহে কাল, এই ভাব চিরকাল, কেন মন হেন তিক্ত হয় । কিছুই না ধরে মনে, অসাধ সদাই প্রাণে, কিছুতেই সাধ নাহি রয় ॥ আমোদ প্রমোদে হাসি, সব(ই) যেন যায় ভাসি, কিছুতেই মন নাহি বসে। নিকটে প্রাণের মিতা, শুনায় রসের গীতা,
তাহাতেও চিত্ত নাহি রসে । সুত সুতা স্নেহভরে, চিবুক তুলিয়া ধরে,
কণ্ঠ ধরি কোলে বসি হাসে । তাতেও চেতন নাই, সে দিকে ফিরে ন৷ চাই,
যেন কোন অমঙ্গল-ত্রাসে ॥ এ অতৃপ্তি কেন সদা, ধন যশ কি প্রেমদা, কিছুই সন্তোষকর নহে । নাহিক আকাঙ্ক্ষা আশা, নাহিক কোন(ও) লালস,
প্রাণ যেন সদা শুন্য রহে ॥ মুখে ব্যঙ্গ পরিহাস, হৃদে খেদ বার মাস, ফন্তু সম লুকাইয়া চলে । বাহিরে আলোক পূর্ণ, হৃদয়ে অঙ্গারচুর্ণ,
প্রাণে সদা বহ্নিশিখা জ্বলে । কেন হেন তিক্ত প্রাণ, দিলে মোরে ভগবান,
এত সুখ জগতে তোমার । নাহি কি কিছুই তায়, মম সাধ মিটে যায়,
কোন(ও) হেন সুন্দর স্থতার ॥ ফুলতরু কত জাতি, কত বর্ণ কত ভাতি, আছে এই জগতমণ্ডলে । ধরা শুস্ত শোভাকর, কত পশু পক্ষী নর,
শৈবাল মৃণাল মীন জলে ॥ 驗 আকাশে চাদের শোভা, জগতের মনোলোভ,
মনোহর তারকা ঝলকে ।

